
Стаўкі раСтуць
Саміт “Усходняга партнёрс-

тва” не абышоўся без сканда-
лаў. ЕС даслаў запрашэнне на 
сустрэчу не Аляксандру Лука-
шэнку, а міністру замежных 
спраў Беларусі Сяргею Мар-
тынаву. У адказ беларускі бок 
заявіў, што рэпрэзентаваць 
яго на саміце будзе не кіраўнік 
знешнепалітычнай установы, 
а амбасадар у Польшчы Улад-
зімір Гайсёнак. Апошні быў 
пазбаўлены магчымасці павя-
чэраць з астатняй кампаніяй, 
што сабралася ў Варшаве. На 
наступны дзень кіраўніцтва 
Беларусі заявіла, што наогул 
адмаўляецца ад удзелу ў самі-
це з прычыны дыскрымінацыі 

сваіх прадстаўнікоў…
Аднак працяг гісторыі быў 

больш лагодным. На выніко-
вай прэсавай канферэнцыі 
прэм’ер-міністр Польшчы До-
нальд Туск заявіў, што Еўраса-
юз гатоў выдзеліць Беларусі 
дапамогу ў памеры 9 мільяр-
даў долараў. Каб яе атрыма-
ць, улада мусіць зрабіць тры 
крокі:

1) вызваліць і рэабілітаваць 
усіх палітвязняў;
2) пачаць дыялог з апазіцыяй;
3) правесці свабодныя і сум-
ленныя парламенцкія выбары 
ў 2012 годзе.

У сваю чаргу, афіцыйны 
Мінск даў зразумець, што гэ-
тая гутарка для яго цікавая. 
Літаральна на наступны дзень 
быў памілаваны і вызвалены 
экс-кандыдат у прэзідэнты 
Дзмітрый Вус. Натуральна, 
Сяргей Мартынаў пракамен-
таваў, што гэта ніяк не звязана 
з патрабаваннямі Еўрасаюза, 
аднак усе ўсё і без міністра ра-
зумеюць.

Варта адзначыць, што стаўкі 
растуць. Год таму, напярэдад-
ні прэзідэнцкіх выбараў, Гіда 
Вестэрвеле і Радаслаў Сікорскі, 
міністры замежных спраў Ня-
меччыны і Польшчы, прапаноў-
валі прыз за “фэйр плэй” у паме-
ры 3 мільярдаў долараў. 

6.10.11-12.10.11 г.

Пахаванне
Ў крызіс

Фермер
Як госць

 
Што
Па чым

Стар. 4-5

Афіцыйным тлумачэннем 
сыходу Карпука з пасады 
быў «учынак, неспалучаль-
ны са знаходжаннем на 
дзяржаўнай службе».

Як паведамляе Бела-
ПАН, былі выяўлены факты 
парушэння заканадаўства 
пры выкананні геолагараз-
ведвальных работ па пры-
ватных замовах. Іншымі 
словамі, па яго загадзе пра-
водзілася свідраванне на 
адным з прыватных падвор-
каў, прычым кошт работ быў 
істотна заніжаны. Паводле 
інфармацыі «Нашай Нівы», 
участак, на якім ажыццяў-
ляліся работы, належыць… 
цяпер ужо былому міністру 
юстыцыі Віктару Галаванаву.

У выніку расследавання 
пасад пазбавіліся абодва чы-
ноўнікі.

NN.by 

 НавіНы

 
На чужым

Свяце
Стар. 7 

Заканчэнне  на  стар. 3

БЕЛаРУСКаЯ ГаЗЕТа

Прадукт — «чалавечыя яйцы» 
Крэдыт ад Расіі, крэдыт ЕўрАзЭС,
Крэдыт ад далёкіх кітайцаў…
Усё праглынае калгасны «прагрэс».
Прадукт — «чалавечыя яйцы».
Калі параўнаць наш рубель і даляр,
Які на ўзбраенні ў янкі,
Пачнём сумнявацца, што грошы — тавар.
«Зайцамі» ўжо грэбуюць банкі.
Адно суцяшае: між соцень краін
Наш рэйтынг вышэй, чым у Зімбабвэ. 
Ёсць чарка і скварка, і бульбяны блін
Пад стымул гумовы па скабах.

ЮЗіК ДЗЕНіСЮК

 вЕРШ У ТЭМУ

www.svabodaby.Net

каб аформіць падпіску “Тут і цяпер”, трэба адправіць смс са сваім адрасам 
на нумар 8 10 370 672 829 35 

Нядаўнія адстаўкі мініс-
тра юстыцыі Віктара 
Галаванава і дырэктара 
дэпартамента па геалогіі 
Мінпрыроды Уладзіміра 
Карпука аказаліся звяза-
ны паміж сабой. 

мінісТэрскаЯ 
Пасада  кошТам 

у  свідравіну

9 000 000 000 $  за  
базавыЯ кашТоЎнасці
еўрасаюз зрабіў 
афіцыйнаму мінску 
шыкоўную прапанову — 
Беларусь можа атрымаць 
вялікія грошы за тое, 
што будзе… выконваць 
уласную канстытуцыю.

Дзіўная  гэта  гульня  –  шукаць  інвестараў

 у  "чорным  
сПісе"  25 сайТаЎ

У спісе абмежаванага 
доступу (па звестках на 
сёлетні кастрычнік) 25 ін-
тэрнэт-сайтаў. 

Гэта стала вядома падчас 
канферэнцыі "Дзелавы інтэр-
нэт", што праводзіцца кожны 
год. У "чорны спіс" трапілі 
электронны абменнік валют 
"Пракаповіч", блог Яўгена 
Ліпковіча ў ЖЖ, Хартыя'97, 
"Беларускі партызан", сайт 
праваабарончага цэнтра 
"Вясна", а таксама 20 парна-
графічных і экстрэмісцкіх 
сайтаў.

УЛаДЗіМіР МацКЕвіч,  
паЛіТоЛаГ:

 “Ніякіх СюрПрызаў я ад 
гэтай акцыі Не чакаю”. 

— Па сутнасці, гэта не стала 
справай аб’яднаных дэмакра-
тычных сіл — атрымалася та-
кое лакальнае мерапрыемства, 
якое робіцца некалькімі гру-
поўкамі. Мне здаецца, гэтаму 
сходу не хапае станоўчай пра-
пановы, якая магла б падмаца-
ваць пратэстныя настроі, якія 
будуць там дамінаваць. Сёння ёсць разуменне таго, “навошта” 
пратэставаць супраць рэжыму. Але ж гэтыя пратэсты не маюць 
ні выбуховага, ні масавага характару. Яны неактыўныя. Менаві-
та таму, што ніхто не прапаноўвае РЭАЛЬНАЙ альтэрнатывы. 
Позна збірацца такім чынам. Калі Віктар Івашкевіч абвясціў 
пра гэтую ініцыятыву вясной, то паўгода былі патрачаны на 
сярэдненькую, шэранькую арганізацыйную працу, і зусім за-
быліся на тое, што павінна матываваць і натхняць людзей. На 
жаль, камунікацыя сёння паміж дэмакратычнымі сіламі, гра-
мадзянскай супольнасцю і культурнай элітай амаль ніякая. У 
мяне адчуванне, што ўсе пазбягаюць ісці адно з адным на кан-
такт. І гэта не толькі не спрыяе аб’яднанню, назапашванню сіл 
для перамогі, а наадварот, выпустошвае тыя мерапрыемствы, 
тыя акцыі, якія праводзяцца.

ваЛЯНціН аКУДовіч, фіЛоСаф: 

“СПадзевы На воСеНь марНыя”.
— Народны сход мала чым будзе адрознівацца ад апош-

няй маўклівай акцыі. Апазіцыя сваімі спадзевамі на восень 
праляцела, як фанера над Парыжам. Ці стане пратэстнай 
вясна? Гэта іншае пытанне. Давайце перажывём зіму. Люд-
зі стараюцца, нешта робяць. Але, разам з тым, бываюць 
сітуацыі, калі немагчыма нічога зрабіць. І, як ні дзіўна, усе 
спадзяваліся, што праблемы з цэнамі і валютай узмоцняць 
пратэстныя настроі. А яны насамрэч зменшыліся. Гэта фено-
мен Беларусі. Вельмі цікавы, варты асобнага разгляду. Але, 
калі не ўлічваць лакальны пад’ём маўклівых акцый інтэлек-
туальнай, прасунутай моладзі, то Беларусь пад усімі пера-
турбацыямі проста сціснулася і замкнулася ў сабе. Яна за-
раз няздатная выходзіць вонкі. Гэта сведчыць пра тое, што 
нашы палітыкі залішне схематычна звязваюць палітычную 

актыўнасць грамадства з ма-
тэрыяльным становішчам. Тут 
усё больш складана.

аЛЯКСаНДР КЛаСКоўСКі, 
аНаЛіТыК: 

“іНтрыга Палягае толькі ў 
тым, Наколькі  
БрутальНай Будзе  
рэакцыя ўлад”.

— Кастрычніцкай рэвалю-
цыі не будзе. То бок у нейкіх 

маштабах гэтая акцыя пройдзе, але яна не будзе ўяўляць 
рэальнай небяспекі для ўлады. З дзвюх прычын. 

Па-першае, у арганізатараў было мала рэсурсаў для 
таго, каб разгарнуць шырокую агітацыйную працу. І дру-
гое, што больш істотна, — народ не гатоў бунтаваць. Ён 
адаптаваўся. Яму падкідваюць падачкі. І яшчэ не саспелі 
гронкі гневу, якія былі абяцаны некаторымі правадырамі 
на восень. Інтрыга, бадай, палягае толькі ў тым, наколькі 
брутальна будуць дзейнічаць улады. З аднаго боку, яны 
разумеюць, што няма рэальнай небяспекі, а з іншага, іх 
падыход такі: дай волю — зусім разбэсцяцца, таму трэба 
“даваць па галаве” прэвентыўна. Да таго ж перад Еўропай 
трэба выглядаць не зусім брутальна. Вось у гэтай плоскас-
ці і палягае інтрыга.

СЯРГЕй ГайДУКЕвіч, ЛіДаР ЛіБЕРаЛьНа-ДЭМаКРаТыч-
Най паРТыі БЕЛаРУСі: 

“а дзеля чаго туды іСці?”
— Я не разумею, што гэта за сход. Мы лічым, што паві-

нен быць адзін лідар, і ў нас ён ёсць. І калі хтосьці гэтага не 
прызнае, то мне да лямпачкі. Што тычыцца гэтага Народнага 
сходу, то трэба ісці за кімсьці. Павінна быць асоба. З’явіцца ў 
гэтым коле нейкі аўтарытэтны чалавек, тады... Я казаў у 2007 
годзе, што было б някепска, калі б пан Мілінкевіч застаўся і ўсе 
аб’ядналіся б вакол яго. А так я не веру ў гэтую віртуальную 
балбатню. Я з людзьмі гавару на вуліцы і ведаю, што іх хвалюе. 
Я ведаю, што ў кожнай сям’і зараз клянуць уладу, але на сход 
ніхто не пойдзе, бо незразумела, дзеля чаго ісці і хто заклікае. 
Мы рыхтуемся да кангрэса “Народнага руху”. І жадаць ім пос-
пеху, не верачы ў гэта, я не магу. Гэта ўсё наўдачу: а раптам 
прыйдуць пяць тысяч? а раптам нехта ачоліць? Але яны не 
адны ў краіне, і звяртацца да людзей па ўсіх пытаннях будуць 
не толькі яны. 

ЯГоР ШчУКа, пРаРаБ (БЯРоЗа): 

“веру ў ПэўНыя выНікі ад Сходу”.
— Мяне засмучала і засмучае тая акалічнасць, што част-

ка апазіцыі крытыкуе другую частку апанентаў улады за тое, 
что тая нешта прыдумала рэальнае і альтэрнатыўнае. Да-
вайце лепш падтрымаем любыя ініцыятывы, накіраваныя на 
аб’яднанне нашага грамадства, выпрацоўку нейкіх агульных 
высілкаў па пошуках выйсця з гэтага эканамічнага балота. І я 
перакананы, што нейкія цікавыя рашэнні і задумкі Народны 
сход прапануе ўсяму дэмакратычнаму грамадству.

Арганізатары акцыі «Народны сход» маюць намер 
запрасіць на мерапрыемства прадстаўнікоў гарадскіх 
адміністрацый, паведаміў адзін з ініцыятараў акцыі, 
старшыня Беларускага прафсаюза работнікаў радыё-
электроннай прамысловасці (РЭП) Генадзь Фядыніч на 
прэс-канферэнцыі ў Мінску.

«Народны сход — першы крок да адкрытага дыялога з 
уладамі. Мы гатовы правесці мерапрыемства ў адпавед-
насці з законам. Паглядзім, як на нашу ініцыятыву адрэа-
гуюць улады», — сказаў ён.

Арганізатары плануюць правесці акцыю 8 кастрычні-
ка ў 13 гадзін больш чым у 25 гарадах Беларусі.

 Да вЕДаМа

чаго вы чакаеце  
ад народнага сходу?

Цяпер сума ўтрая большая. Прычым 
для таго, каб атрымаць гэтую дапамогу, 
рэжыму Аляксандра Лукашэнкі не трэба 
рабіць нешта надзвычайнае.

Вызваленне палітвязняў у любым 
разе непазбежнае. Дыялог з апазі-
цыяй, па вялікім рахунку, улады ні да 
чаго не абавязвае. Для таго, каб пар-
ламенцкія выбары хоць мінімальна 
былі падобныя да выбараў, можна за-
пусціць у Палату прадстаўнікоў дзяся-
так-другі апазіцыянераў — насамрэч, 

уплыў гэтага заканадаўчага органа 
мінімальны.

цяжкаПрадказальНая  гульНя
Фактычна Еўрасаюз прапаноўвае 

9 000 000 000 за тое, каб беларускае 
кіраўніцтва выконвала ўласную Кансты-
туцыю, дзе вядзецца гаворка і пра сва-
боду меркаванняў, і пра свабодныя 
выбары, і пра многае іншае. Але на 
практыцы чамусьці атрымлівацца інакш: 
Нацыянальны сход цалкам складаецца з 
прыхільнікаў Лукашэнкі; тыя ж, хто пра-
тэставаў супраць фальсіфікацыі выба-
раў, апынуліся ў турме, а весці размову 

з “пятай калонай” першая адмаўляецца.
Цікава, што пакуль беларускае высо-

капастаўленае чынавенства шукае шляхі 
атрымання дапамогі пры мінімальных ус-
тупках, электарат навіна пра 9 мільярдаў 
падбадзёрыла. Сам чуў, як бабулі ў элек-
трычцы абмяркоўвалі нашы бліскучыя 
перспектывы ў сувязі з атрыманнем гро-
шай ад Еўрасаюза.

Але тут магчыма сур’ёзнае расчара-
ванне, бо кіраўніцтва краіны мае вельмі 
своеасаблівае ўяўленне аб дэмакратыч-
ных стандартах, якое не супадае з еўра-
пейскім. Таму на гэтыя мільярды пакуль 
што застаецца толькі аблізвацца. На мо-
мант напісання гэтага артыкула ніхто з 
прадстаўнікоў беларускай улады нават 
не пракаментаваў прапанову, агучаную 
Тускам. Пачынаецца чарговы раўнд гуль-
ні, вынік якой цяжкапрадказальны. Хаця, 
здавалася б, усё відавочна: 9 мільярдаў 
— добрая цана за тры простыя крокі.

ваЛЯНціН Сыч

9 000 000 000 $  за  
базавыЯ кашТоЎнасці
Заканчэнне. 
Пачатак  на  стар. 1

ад пачатку кастрычніка зноў 
выраслі цэны на бензін і 
салярку, павышаны кошты 
на камунальныя паслугі, 
уведзены патроены тарыф на 
перарасход вады. Пры гэтым 
заробкі беларусаў застаюцца 
самымі нізкімі ў рэгіёне. 

Ад 1 кастрычніка тарыфы 
на электраэнергію павышаны 
на 15%, на тэхнічнае абслугоў-
ванне жылых дамоў — на 3%, 
на ацяпленне і гарачае вода-
забеспячэнне — на 3,2%. Вы-
значаны нормы спажывання 
вады, пры перавышэнні якіх 
давядзецца плаціць па рынач-
ных цэнах.

Эканаміст Іван Анташкевіч 
кажа, што пакуль беларусы за 
камунальныя паслугі плацяць 
сапраўды менш, чым жыхары 
іншых краін. Аднак і заробкі ў 
Беларусі адпаведныя.

«Трэба пераходзіць да 
нармальных цэнавых факта-
раў у эканоміцы, каб і насель-
ніцтва правільна плаціла, і 
прамысловасць, і народная 
гаспадарка працавалі ў сва-
боднай коштавай палітыцы, 
— адзначыў ён. — Таму цал-
кам натуральна, што перак-
рыжавальнае субсідзіраванне 
трэба адмяніць. Але зрабіць 
гэта надта складана, паколькі 
заробкі павінны быць зусім ін-
шымі. Прынамсі, я пакуль што 
такой перспектывы не бачу. 
Я не ведаю, які гэта з боку 
ўрада будзе подзвіг Геракла. 
Гэта трэба было рабіць даўно 
і паэтапна, а так столькі часу 
пайшло на папулісцкія раз-

мовы! Цяпер пад ціскам МВФ, 
іншых структур вымушаны ісці 
на непапулярныя меры. Таму 
ў такіх кроках заўсёды ёсць 
элемент палітыкі. Часу шмат 
упусцілі, але з гледзішча логікі 
задача правільная для любога 
ўрада».

Беларускія ўлады яшчэ 
раней абяцалі павысіць тары-
фы на жыллёва-камунальныя 
паслугі не менш чым на 10%, 
што ёсць умовай пералічэння 
другога траншу крэдыту з Анты-
крызіснага фонду ЕўрАзЭС у па-
меры больш за 400 мільёнаў до-
лараў. Далей, як удакладнілі ва 
ўрадзе, тарыфы на паслугі ЖКГ 
будуць паслядоўна павышацца 
да ўзроўню, які забяспечыць 
пакрыццё за кошт сродкаў на-
сельніцтва не менш чым 30% 

на іх аказанне ў 2011 годзе. У 
2013-м гэты паказчык плануец-
ца давесці да 40%, тады як яшчэ 
летась узровень кампенсацыі 
складаў 25%.

Тым часам восьмы раз ад 
пачатку года павышаны кош-
ты на паліва. 1 кастрычніка ў 
сярэднім на 5% выраслі цэны 
на аўтамабільны бензін і саляр-
ку. У канцэрне «Белнафтахім» 
такі крок тлумачаць пачаткам 
фарміравання рыначнага кур-
су рубля: маўляў, нафтаперап-
рацоўчыя заводы набываюць 
валюту для закупкі нафтавай 
сыравіны на дадатковай сесіі 
Беларускай валютна-фонда-
вай біржы, што істотна перавы-
шае афіцыйны курс.

Эканамічны аглядальнік 
Таццяна Манёнак кажа, што 

тэарэтычна ўлады маглі б пай-
сці насустрач аўтааматарам, 
знізіўшы падатковую нагрузку 
ў кошце на бензін і дызпаліва. 
Аднак наўрад ці гэта магчыма 
ва ўмовах фінансавага дэфіцы-
ту.

«Сапраўды, ёсць альтэрна-
тыва — гэта зніжэнне акцызаў 
у кошце нафтапрадуктаў, што 
таксама паспрыяе паляпшэн-
ню фінансавага становішча на-
фтаперапрацоўчых заводаў, 
— сказала Т.Манёнак. — Але 
ж вядома, што такі бюджэт 
ужо сфарміраваны, а падаткі 
ды акцызы — сацыяльныя 
складнікі бюджэту, і пайсці на 
гэта сёння ўраду будзе вель-
мі складана. І я так разумею, 
што калі не будзе знойдзена 
нейкае іншае выйсце з гэтай 
сітуацыі, то і надалей нічога 
прынцыпова не зменіцца».

Эксперты лічаць, што да 
новага вітка коштаў прывядзе 
падпісанне газавых кантрак-
таў паміж Мінскам і Масквой. 
Нягледзячы на абяцанні ўвес-
ці для Беларусі «інтэграцый-
ны каэфіцыент», «Газпрам» 
апелюе да сумы ў 288 долараў 
за тысячу кубаметраў газу, 
тады як падчас «Дажынак» 
Аляксандр Лукашэнка за-
пэўніваў, што гэтая лічба ніяк 
не перавысіць 230 долараў. 
На думку аналітыкаў, вялі-
кая залежнасць беларускай 
прамысловасці ад расійскага 
газу і рост яго кошту нават на 
некалькі долараў прывядуць 
да падаражання ўсіх тавараў 
і паслуг.

іГаР КаРНЕй
Працяг тэмы на 8 стар.

даражэе бензін.  
і цЯПло. і вада 

Радасныя кошты на паліва скончыліся не толькі для  
замежнікаў

колькі сёння патрэбна 
грошай для таго, каб 
годна праводзіць у 
апошні шлях блізкага 
чалавека? мы 
паспрабавалі скласці 
прыкладны восеньскі 
бюджэт халтураў — 
не элітны, але каб усё 
па-людску. узялі для 
прыкладу тры гарады 
— мінск, Брэст і горкі 
(магілёўская вобласць). 

МіНСК:

гэтыя “матПытаННі”…
Зусім нядаўна ў сталіцы 

хавалі загадчыцу адной з цы-
рульняў “Усход”. 

На 9 дзён гэтай дасціпнай 
і прыгожай жанчыне, добрай 
маці і начальніцы, якую сап-
раўды любілі і паважалі пры 
жыцці падначаленыя, павінна 
было споўніцца 65 год…

Акрамя бясконцых слёз 
і смутку тых жалобных дзён 
паўсталі непазбежныя матэ-
рыяльна-арганізацыйныя мо-
манты. Адразу заўважым: ней-
кіх сур’ёзных збояў у зносінах 
з арганізацыямі, куды прыйш-
лося звярнуцца па гаротнай 
справе, не ўзнікла. Матэры-
яльныя пытанні ў канчатко-
вым выглядзе пацягнулі на 
5 мільёнаў рублёў.

Але гэта з улікам таго, 
што адміністрацыя кафэ, дзя 

адбыліся памінкі, дазволіла 
прынесці свае спіртныя напоі 
і некаторыя прадукты, і таму 
памінальны стол абыйшоўся ў 
суму каля 1,5 мільёна рублёў. 

Адміністрацыя аб’яднання 
“Усход” абяцала сур’ёзна да-
памагчы родным памерлай 
з кампенсацыяй выдаткаў на 
пахаванне.

Для параўнання: калі ў 
гэтым годзе хавалі маці вы-
кладчыцы аднаго з інстытутаў 
Акадэміі навук, матэрыяльная 
дапамога гэтага інстытута на 
пахаванне склала 100 000 руб-
лёў… 

Безумоўна, не ўсё вымяра-
ецца грашыма, але трэба разу-
мець, што кожны чалавек хоча 
адправіць сваіх блізкіх, якіх 
напаткала смерць, у той свет 
максімальна дастойна.

А цяпер больш падрабязна 
аб бягучых момантах і рас-
кладках сталічнага пахавання.

уСё раБіць  
леПШ загаддзя?

Жалобныя клопаты пасля 
атрымання сваякамі пасвед-
чання аб смерці пачынаюцца з 
пошукаў і набыцця ўсяго неаб-
ходнага. Дапамагчы ў аргані-
зацыі пахавання, абяцаючы 
аператыўнасць, якасць і “тан-
ней за іншых”, у Мінску гатовы 
каля двух дзясяткаў арганіза-

цый, у асноўным прыватных. 
Вядучая дзяржаўная ўстанова 
ў жалобнай сферы — УП “Спе-
цыялізаваны камбінат КБА” — 
выйграе ў канкурэнтаў праз 
комплекснасць і маштабнас-
ць, хоць цэны на асноўныя 
рытуальныя тавары і паслугі 
тут на 50–100 тысяч вышэй-
шыя, чым у прыватнікаў. За-
тое толькі тут паклапаціцца 
пра адыход у нябыт фізічным 
і юрыдычным асобам прапа-
ноўваюць загадзя, яшчэ пры 
жыцці падпісаўшы з прадп-
рыемствам дамову, у якой 
агаворваецца і від пахавання, 
і набор неабходных прылад і 
мерапрыемстваў. 

“…кожны чалавек хоча 
адправіць сваіх блізкіх, 
якіх напаткала смерць, 
у той свет максімальна 

дастойна”

Усяго ў Мінску і наваколлі 
размяшчаюцца 24 могілкі, але 
толькі 4 з іх цалкам адкрыты 
для пахаванняў — Заходняе, 
Міханавічы, Калодзішчы і 
Мінскі крэматорый. Яшчэ 16 
могілак лічацца абмежавана 
дзеючымі, г.зн. тут дазволены 
падзахаванні да сваякоў або 
камерцыйныя пахаванні. На-

туральна, пры вялікім жаданні 
можна набыць месцы і на афі-
цыйна закрытых могілках, але 
гэта ўжо зусім іншая, як праві-
ла, гісторыя…

Калі часу ці сіл займацца 
арганізацыяй халтураў са-
мастойна катэгарычна няма, 
можна замовіць паслугі 
рытуальнага агента, які да-
паможа аформіць усе неаб-
ходныя дакументы, набыць 
і даставіць па неабходным 
адрасе тавары, вырашыць 
пытанне з транспартам, ад-
пяваннем і паніхідай, музыч-
ным суправаджэннем і нават 
памінкамі (з разліку 70–300 
тысяч на чалавека). Самому 
агенту пры гэтым давядзецца 
заплаціць ад 100 тысяч руб-
лёў да 200 долараў, а ў сярэд-
нім — 10 працэнтаў ад сумы 
агульнага заказу.

Карацей, халтуры ў сталіцы 
— падзея вельмі нятанная. 

Абыйдуцца яны, нават 
па самых бюджэтных разлі-
ках, у 3 мільёны рублёў, але 
на практыцы выходзіць у 
сярэднім 4,5–6 мільёнаў.

І хоць дзяржава часткова 
кампенсуе жалобныя затра-
ты, выдзяляючы дапамогу на 
пахаванне (напрыканцы ве-
расня гэтая сума складала 1 
869 240 рублёў), гэтых грошай 
відавочна недастаткова для 
пакрыцця ўсіх жалобных вы-
даткаў.

колькі  кашТуе 

СярэдНі  Бюджэт  халтураў 
Труна каштуе ад 500 тысяч (простая, абабітая тканінай) 

да 6 мільёнаў рублёў (лакіраваная, вырабленая з дубу і іншых 
каштоўных парод дрэў), камплект адзення для нябожчыка 
— ад 300 тысяч, паслугі цырульніка і касметолага — ад 50 
тысяч рублёў, крыху даражэйшым будзе бальзаміраванне 
цела. Жалобныя вянкі зараз каштуюць сама меней 30 ты-
сяч, дэкаратыўныя кошыкі з кветкамі — ад 70–100 тысяч. 
Заказ катафалка, у залежнасці ад колькасці месцаў у ім і адда-
ленасці могілак, абыдзецца ў 200–300 тысяч рублёў, працу 
пахавальнай каманды (вынас цела і капанне магілы) трэба 
аплачваць асобна — ад 150 тысяч, пры пахаванні на вяско-
вых і іншагародніх могілках — на 20–30 працэнтаў больш. Калі 
сваякі памерлага абралі крэмацыю, то гэтая паслуга разам 
з пахавальнай урнай і змяшчэннем яе ў калумбарную сцяну 
абыдзецца прыкладна ў 1 мільён рублёў, пры змяшчэнні на 
могілках — на 100–150 тысяч менш.

Дарэчы, варта памятаць, што ўчастак на могілках, згодна 
з дзеючым Законам “Аб пахаванні і пахавальнай справе”, пра-
дастаўляецца грамадзянам бязвыплатна (!). Разлічаны ён на 2 
месцы. Па жаданні можна дакупіць яшчэ два месцы на тым жа 
ўчастку.

 ЛічБы:  МIНСК

Да смерці можна і трэба ставіцца з гумарам, але ад гэтага 
яна не становіцца менш балючай і дарагой

БРЭСТчыНа: 

зБіраць «Пахаваль-
Ныя» —даПамагаць 
родНым

Берасцейцы Вользе Сярге-
еўне 84 гады. Яна падумвае аб 
магчымым пераходзе ў іншы 
свет, таму збірае грошы для 
таго, каб развітацца з жыццём 
годна. Праўда, нягледзячы 
на тое, што яе дзеці і ўнукі — 
людзі з вышэйшай адукацыяй 
і іх дзейнасць звязана з фінан-
самі, «пахавальныя» бабулька 
захоўвае дома ў беларускіх 
рублях.

«Калі па тэлевізары кажуць 
пра крызіс або пра павышэн-
не пенсіі, бабуля адкладвае 
больш. Цяпер у яе недзе каля 
паўтара мільёна назбірана, — 
кажа яе ўнук Аляксей. — Зра-
зумела, што гэтага на пахаван-
не не хопіць, але ёсць жа сям'я 
— дапаможам».

Антаніна Іванаўна, жыхар-
ка мікрараёна Граева, у свае 
81 аб пахаванні клапоціцца 
мала. «Хай пляменніца думае, 
— гаворыць бабуля, — я ёй 
кватэру перапісваю, значыць, 
і пахавае мяне яна. Ды мне і 
няма з чаго збіраць — я 
падкормліваю бяздомных 
жывёл. На ліверную каўба-
су, фарш і іншае ідзе амаль 
уся пенсія». Жанчына толькі 
хоча быць пахаванай 
побач з сястрой на 
могілках «Плоска». 
Месца ў 19-м радзе 
яна забраніравала 
бясплатна ў гарвыкан-
каме гадоў пяць назад. «Праў-
да, пляменніца кажа, што там 
кагосьці іншага пахавалі. Трэ-
ба пайсці праверыць, але сіл 
няма. Вось каб часцей навед-
ваць магілу… А то больш за 
год там не была», — скардзіц-
ца пенсіянерка.

каму можНа давяраць
85-гадовая былая калега 

бабы Тоні, якой апошняя час-
та дапамагае ў гаспадарчых 
справах, не так легкадумна 
ставіцца да пытання халтураў. 
Як малалетняя вязніца фашыз-
му яна атрымала ў 90-х гадах 
мінулага стагоддзя выплаты 
з Германіі ў валюце. Жанчына 
беражліва захавала «еўрыкі», 
дакупіла долары, назбірала 
і беларускія рублі. Праўда, 
захоўвае грошы таксама не ў 
банку, а «ў панчосе».

«Ёсць у яе пляменнік, але 
запойный, яна яму не давя-
рае. А мне давярае. Бачыць 
ужо вельмі дрэнна, таму дару-
чае і ў краму пайсці, і пенсію 
атрымаць. Зберажэнні такса-
ма я па яе просьбе часам пе-
ралічваю», — кажа Антаніна 
Іванаўна, але дакладную суму 
«пахавальных» назваць асце-
рагаецца. На сёння найбольш 
разумным здаецца апошні ва-
рыянт накаплення грошай, бо 
цэны на рытуальныя паслугі 
ў беларускіх рублях у Брэс-
це пераглядаюцца кожны 
тыдзень. Сапраўды, першую 
бронь на магілу прадастаўля-
юць бясплатна, але бардзюр 
і агароджа будуць каштаваць 
каля 250 тысяч.

Жаданне каго-небудзь з 
родных супакоіцца побач, 
г.зн. другая бронь на сям'ю, 
абыдзецца тысяч у 800, бо з 
13-ці гарадскіх могілак агуль-
най плошчай больш за 90 га 
дзейнічаюць толькі 4. Ды і тое, 
як іранізуюць супрацоўнікі 
рытуальных бюро, «на «Плос-

цы» хаваюць 
толькі герояў 

СССР і супра-
цоўнікаў вы-
канкамаў». 

Большасць 
берасцейцаў могуць 
разлічваць на апошні прыту-
лак на Паўночных могілках, 
што на хутары за Матыкаламі. 
Дзейнічаюць таксама «Міцькі» 

і «Казловічы», якія раней былі 
сельскімі могілкамі, а цяпер 
патрапілі ў мяжу горада. 

МаГіЛёўШчыНа: 

Смерць як Прадмет 
раСкоШы

Найтаннейшыя халтуры 
атрымаліся ў нас ў Горках Ма-
гілёўскай вобласці. 

Цана сціплай труны — 
220 тысяч рублёў, камплект 
мужчынскага адзення (шта-
ны, пінжак, гальштук, кашуля) 
— 247 500. Жаночы камп-
лект можна набыць за 122 
тысячы. Вянкі — знакі смутку 
і павагі — “пацягнуць” на 60–
300 тысяч. Клопат пра душу 
— “добраахвотнае” ахвяра-
ванне царкве за адпяванне 
нябожчыка — абыдзецца 
ў 60 тысяч рублёў. Калі на-
бываць у храме пахавальны 

камплект, то плюс яшчэ 
30 тысяч.

Ва УКВП “Камунальнік” 
паслугі “пахавальнай 

каманды” і катафалк аб-
легчаць кішэню заказчыка 

прыкладна на 200 тысяч 
(цана залежыць ад кіламетра-
жу).

Самым затратным артыку-
лам расходаў у сумных кло-
патах з’яўляюцца памінкі. У 

горацкіх кафэ і сталоўках за 
аднаго ўдзельніка паміналь-
нага стала трэба заплаціць 
60–70 тысяч. На памінкі звы-
чайна прыходзяць больш за 
20 чалавек, таму сума ў выніку 
атрымліваецца досыць вялі-
кая — каля 1 800 000 рублёў. 
Заўважце, мы яшчэ не закра-
нулі выдаткі на памінальныя 
сталы, якія накрываюць, згод-
на з традыцыямі, на сорак 
дзён і гадавіну смерці.

Такім чынам, праводзіць 
у апошні шлях блізкага ча-
лавека на Магілёўшчыне 
можна за суму сама меней 
ад 2,5 да 3—3,5 мільёнаў. 

Гэта без уліку наступных 
клопатаў — усталявання пом-
ніку, агароджы, догляду магі-
лы і г.д. -- бо выніковыя лічбы 
здольныя ўразіць колькасцю 
нулёў амаль кожнага. 

Для параўнання: самае 
дарагое ўпрыгажэнне, якое 
можна аднесці да прадметаў 
раскошы, у ювелірных крамах 
горада каштуе крыху больш за 
2 мільёны рублёў. Ёсць аб чым 
задумацца. Ці не так?

ГаЛіНа БУДНаЯ,
віКТоРыЯ СУДНіК,
вЕРа пРаКаповіч,
віКТаР аЛЯШКЕвіч

P.S. Жывіце доўга! 

Пахаваць  у  крызіс
Калькулятар пахавальных расходаў плюсуе наступныя ліч-

бы: труна — ад 350 тысяч да 1 млн 400 тысяч («паліраваная, 
як па тэлевізары паказваюць, калі знакамітасцей хаваюць»); 
гранітнае надмагілле з усталяваннем, што каштавала ўвесну 
3,5 мільёна, сёння цягне больш за 7 мільёнаў; крыж — каля 
70 тысяч. Вянкі ёсць на розны гаманец: ад прасценькіх па 30 
тысяч, больш салідных па 130–160 да тых, што «вышэйшыя за 
чалавечы рост», — па 440 тысяч. Стужка на вянок абыдзецца 
ў 7 тысяч, надпіс на ёй — па 50 рублёў за адну літару (у сярэд-
нім 6 тысяч). Дробязі таксама не з танных: штучныя кветкі ад 
3 да 8 тысяч, свечкі па 4–5 тысяч, лампады па 10 тысяч.

Магілу выкапаюць і засыплюць за 130 тысяч толькі суп-
рацоўнікі КУП «Брэсцкае спецыялізаванае прадпрыемства» 
— на гэты від паслуг дзейнічае дзяржаўная манаполія. Адпя-
ванне ў праваслаўнай царкве каштуе ад 120 тысяч, арэн-
да катафалка — 41 тысячу за гадзіну працы і 10 км шляху, 
памінкі ў кафэ «Бульбяная» — 50 тысяч на аднаго чалаве-
ка. Калі пажадаеце перадаручыць пахавальныя клопаты спе-
цыяльнаму арганізатару, то прыйдзецца заплаціць 70 тысяч 
рублёў. За такую ж суму агент спецпрадпрыемства аформіць 
за вас усе дакументы, звязаныя з пахаваннем. 

Так што самыя сціплыя хаўтуры ў Брэсце абыйдуцца 
родным памерлага напэўна ў больш чым 2,5 мільёна руб-
лёў. А вось, умоўна кажучы, стандартнае пахаванне па-
цягне на 3-3,5 мільйна рублёў. 

 ЛічБы:  БРЭСТчыНа

“…як іранізуюць 
супрацоўнікі рытуальных 

бюро, «на «Плосцы» 
хаваюць толькі герояў 
СССр і супрацоўнікаў 

выканкамаў»

многія апазіцыйныя і 
грамадскія актывісты ў 
рэгіёнах сутыкаюцца з 
пераследам на працы і 
вучобе. з праявамі ціску і 
дыскрымінацыі нярэдка 
даводзіцца мець справу 
і сем’ям палітычна 
актыўных грамадзян.

віцЕБШчыНа

увеСь ПерШы меСяц 
вучоБы СтудэНт 
адчувае СяБе “Пад 
каНтролем”.

Віцебскі актывіст аргка-
мітэта па стварэнні партыі 
БХД Усевалад Жураўлёў на 
пачатку гэтага навучальнага 
года аказаўся пад пагрозай 
адлічэння з тэхналагічнага ўні-
версітэта.

Другакурсніка збіраліся 
адлічыць за ўдзел у акцыях 
маўклівага пратэсту: пасля ад-
ной з іх юнака затрымалі, ад-
правілі на «суткі», а потым суд-
зілі. Такім чынам, ён прапусціў 
тры дні практыкі і літаральна 
некалькі гадзін не паспеў ад-
працаваць да 1 верасня. Гэта 
і стала падставай для адлічэн-
ня. Аднак хлопцу з дапамогай 
праваабаронцаў удалося сябе 
абараніць.

“За мяне і куратар заступіў-
ся, і яшчэ адзін мой выклад-
чык, — распавёў Усевалад. — 
Не ведаю, што там здарылася, 

але калі б мяне выключалі, то 
давялося б выключыць яшчэ 
колькі людзей. Можа, яны 
паглядзелі, колькі сярод іх 
“платнікаў”, таму і вырашылі 
гэтага не рабіць. Але хто іх там 
ведае?..”.

Падстава для выключэння 
— вымушаны прагул за “суткі” 
і суд — была відавочна “палі-
тычная”, кажа Усевалад. Ён 
добра вучыцца — сярэдні бал 
вышэйшы за 8,5. Тым не менш 
увесь першы месяц вучобы ён 
адчувае сябе “пад кантролем” 
з боку адміністрацыі.

“Ціск ёсць: увесь час спра-
буюць “падлавіць” на розных 
момантах, — гаворыць хло-
пец. — То наконт курэння на 
тэрыторыі ўніверсітэта, то 
вось з калгасам… Я “на буль-
бе” прапусціў адзін дзень, бо 
дрэнна пачуваўся, дык мяне 
адразу выклікалі ў дэканат. 
Але паглядзім!”.

ГаРаДЗЕНШчыНа

«ва ўлад іСНуюць 
СПіСы, Паводле 
якіх аПазіцыяНераў 
заБароНеНа Браць  
На Працу…»

Беспрацоўныя апазіцый-
ныя актывісты лічаць, што на 
працу па сваёй спецыяльнасці 
ім не ўладкавацца да тае пары, 
пакуль у краіне будзе кіраваць 
гэты рэжым.

Кіраўнік абласной ар-
ганізацыі АГП Юрый Істо-
мін згадвае, што апошняя 
афіцыйная праца ў яго была 

яшчэ на пачатку 2000-х гадоў 
у незалежнай газеце «Біржа 
інфармацыі». Пасля таго, як 
улады закрылі газету, працы 
не стала.

Нягледзячы на тое, што 
Ю.Істомін мае юрыдычную 
адукацыю, на працу ў Горад-
ні з таго часу ён уладкавацца 
нідзе не можа, нават у камер-
цыйных фірмах. Ратуе ў многім 
тое, што працуе жонка, а яму 
даводзіцца перабівацца вы-
падковымі заробкамі.

Юрый Істомін кажа, што ў 
такой сітуацыі апынуліся і ін-
шыя апазіцыйныя актывісты. 
Ад гэтага церпяць сем’і, не 
заўсёды стае сродкаў на тое, 
каб набыць неабходныя рэчы 
дзецям.

Істомін: “Я афіцыйна не 
магу ўладкавацца на тэрыто-
рыі Горадні, паколькі ва ўлад 
існуюць “чорныя спісы” люд-
зей, якія бяруць актыўны ўд-
зел у апазіцыйнай дзейнасці. 
Нас не прымаюць на афіцый-
ную працу па спецыяльнас-
цях, якія мы маем”.

Актывісту, у якога трое 
дзяцей, адмаўляюць у працы, 
хаця ён мае вышэйшую адука-
цыю і адпаведны досвед.

ГоМЕЛьШчыНа

хто заСтаецца, той 
змагаецца

У грамадскага актывіста 
з Гомеля Андруся Цяню-
ты, які выйшаў з ізалятара 
пасля 10 сутак арышту і 
галадоўкі, пачалася ўстано-
вачная сесія ў Гомельскім 

дзяржаўным універсітэце 
імя Ф.Скарыны.

Андрусь стаў студэнтам-
завочнікам па спецыяльнасці 
“Правазнаўства”.

“Факультэт у мяне пра-
вазнаўчы, вучуся на юрыста, 
— кажа юнак. — На мой пог-
ляд, веданне законаў у гра-
мадскай справе амаль што 
галоўнае».

Андрусь лічыць, што і мілі-
цыянты, і суддзі, якія караюць 
актывістаў за грамадскія спра-
вы, не трымаюцца законаў, а 
дзейнічаюць па загадах “звер-
ху”.

“затрымалі, зБілі, 
зламалі Нагу, а 
ПаСля аБвіНавацілі ў 
лаяНцы…”

За кратамі ў гомельскім іза-
лятары знаходзіцца зараз ак-
тывіст кампаніі “Наша альтэр-
натыва” Кастусь Жукоўскі. 21 
верасня яго пры затрыманні 
збілі спецназаўцы, зламалі 
нагу, а пасля абвінавацілі ў 
лаянцы і супраціве міліцыі. 
Пагражалі забіць самога і дач-
ку.

Суддзя Чыгуначнага раёна 
Марына Дамненка пакарала 
Жукоўскага 15 суткамі арыш-
ту. Кастусь у турме галадае, на 
нагу яму налажылі гіпс.

Раман Усціменка, пака-
раны 30 суткамі арышту і 
770-тысячным штрафам за 
ўдзел у “маўклівых” акцыях 
пратэсту, часова з’ехаў з Бе-
ларусі.

РаДыё СваБоДа

у  аПазіцыі?  Працу  не  дадзім!

малады спецыяліст з мінска 
віталь Шаура набыў бел-
чырвона-белы сцяг яшчэ 
на старой сядзiбе БНФ на 
машэрава.

— Доўгi час ён вiсеў у мяне 
на сцяне у кватэры, — распа-
вядае Віталь. —Напрыканцы 
мінулагодняга студзеня я зра-
зумеў, што калі застануся на 
Радзіме, то буду кукаваць з 
заробкам у 250 долараў. Таму 
працаўладкаваўся на Чукотцы 
з дапамогай свайго сябра, якi 
знаходзіцца тут ужо год.

Трэба сказаць, што амаль 
увесь наш калектыў склада-

ецца з беларусаў (дзесьці 
300 чалавек). Нехта год вы-
трымлівае, нехта болей… 
Прыязджаюць усё новыя 
ды новыя людзі, займаюцца 
мантажом, наладкай, праек-
таваннем цеплавых сетак, 
вузлоў ды iншых аб’ектаў 
цеплазабеспячэння. Вучу iх 
роднай мове. Чамусьці ўсе 
думаюць, што ёю валодаюць 
і так, а насамрэч двух слоў 
звязаць не могуць.

Нашу фiрму паважаюць на 
ўсёй Чукотцы. Усе ведаюць, 
што беларусы працуюць сама-
аддана i руплiва.

віКТаР іваШКЕвіч

бел-чырвона-белы  амаль  над…  амерыкай

Вось так i трапiў гэты сцяг на Чукотку, амаль на мяжу са Злу-
чанымі Штатамі.

На днях па магілёўскай  вобласці 
пракацілася хваля так званых 
сельскагаспадарчых кірмашоў, якія 
цяпер выглядаюць своеасаблівай 
эпітафіяй па фермерству.

даСтаткова Пальцаў адНой рукі
Народжаныя крыху больш як дзесяць 

гадоў назад, гэтыя гандлёвыя пляцоўкі, 
па задуме ўлад, павінны былі дапамагаць 
(найперш, гараджанам) набыць па дас-
тупных цэнах неабходныя на зіму сель-
скагаспадарчыя прадукты. Але вось ужо 
некалькі апошніх гадоў кошты ў крамах і 
на кірмашах практычна зраўнаваліся (і не 
ў бок паніжэння), што адбірае ў апошніх 
іх ранейшую прыцягальнасць і канкурэн-
таздольнасць.

Чаму? Амаль не сустрэнеш на гэтых 
кірмашах прыватных сельскіх гаспадароў 
і фермераў, якія павінны былі б там "ва-
ладарыць" і весці асноўны гандлёвы рэй. 
Вось што нядаўна распавёў рэдакцыі не-
дзяржаўнай газеты "УзГорак" уладальнік 
горацкай фермерскай гаспадаркі "Колас" 
Леанід Астапчук:

— Цяпер, каб пералічыць фермераў, 
якія яшчэ захаваліся ў нашым рэгіёне, дас-
таткова пальцаў адной рукі. Трымаюцца 
пакуль толькі тыя, хто пачынаў гадоў 15 на-
зад і паспеў за гэты час назапасіцца трыва-
ласцю. Сёння ж пачаць фермерскую спра-
ву амаль немагчыма: ільготных крэдытаў 
няма, паліва сумленна не набыць; тэхніку 
купіць няма дзе, а кааператывы (практыч-
на гэта тыя ж калгасы, толькі пад іншай 
назвай) у арэнду яе фермерам не здаюць. 
Ну і, нарэшце, варта забыцца пра тое, каб 
набыць альбо арандаваць зямлю. Тут бю-
ракратыя такая, што ніякай зямлі не захо-
чаш. Дзяржава, ці дакладней, улада наша 
ад прыватніка рашуча адвярнулася. І ў той 
жа час яна штогод прапаноўвае (адмовіцца 
ад такіх прапаноў фермеру, як разумееце, 
не выпадае) падпісваць план-дамову на 
дзяржаўны заказ. Паводле якога фермер 

мусіць прадаць дзяржаве значную част-
ку прадукцыі па фіксаваных дзяржаўных 
коштах, якія адрозніваюцца ад рынкавых у 
меншы бок.

Вось свежы прыклад. Днямі на базу 
паступілі расійскія ўгнаенні — амафос. 
Рэч патрэбная, але цана яго — 7 мільё-
наў рублёў за тону! Мне ж, напрыклад, 
патрэбна больш, і не толькі амафосу, 
але і яшчэ шмат чаго. Вось таму і думаю: 
а можа варта частку сваёй фермерскай 
зямлі засеяць якой травой да лепшых 

часоў, каб захаваць яе ў культурным 
стане? Так што на гэтых цяперашніх 
кірмашах я сам часцей бываю пакупні-
ком, а не гандляром.

ці можНа змяНіць  
такое СтаНовіШча?

Свой погляд на перспектыву 
развіцця фермерства і ўвогуле на за-
ўтрашні дзень нашай сельскай гаспа-
даркі выказвае эканаміст і аграном 
Андрэй Юркоў:

— Варта зрабіць некалькі абсалют-
на канкрэтных захадаў. Для лепшага 
ўспрымання я пазначу іх лічбамі.

1. Пакуль яшчэ не позна, трэба пра-
весці распаёўку зямлі па методыках, 
якія былі распрацаваны яшчэ ў пачат-
ку 90-х. Тады кожны селянін, як гэта і 
павінна быць, стане ўласнікам часткі 
сельскагаспадарчага прадпрыемства 
— зразумела, у адпаведнасці са сваім 
працоўным унёскам.

2. Трэба адмяніць валавыя паказ-
чыкі для сельскагаспадарчых прад-
прыемстваў і зрабіць галоўнымі ў іх 

справаздачы фінансавыя вынікі працы — 
прыбытак і рэнтабельнасць. 

3. Нельга развівацца, пакуль адносі-
ны паміж вытворцамі ды перапрацоўш-
чыкамі сельскагaспадарчaй прадукцыі 
рэальна не стануць партнёрскімі. Калі, 
да прыкладу, маем малаказавод, то сваю 
долю ў яго ўласнасці павінны мець усе 
пастаўшчыкі сыравіны.

Як мне падаецца, гэтыя крокі абавяз-
ковыя. А не пачнём працаваць неадклад-
на, дык палеткі нашы парастуць лесам, а 
апошні селянін уцячэ неўзабаве на расій-
скую будоўлю.

віКТаР войТ

дажынкі-2011 прайшлі ў 
маладзечне. у рэдакцыю 
«НН» трапіў каштарыс свята: 
708 мільярдаў рублёў.

Няпэўны курс долара не 
дазваляе пералічыць бюд-
жэт свята ў валюту, таму, у 
адрозненне ад папярэдніх 
гадоў, будзем падаваць лічбы 
менавіта ў рублях. Да гонару 
арганізатараў адзначым, што 
каля паловы сродкаў было 
асвоена яшчэ да дэвальвацыі. 
У папярэднія гады фінансаван-
не расцягвалася да апошніх 
дзён.

Такім чынам, на што пой-
дуць больш за 700 мільяр-
даў? Самай дарагой цацкай 
«горада сонца», як часам на-

зываюць Маладзечна, стане 
спартыўна-забаўляльны ком-
плекс. Згодна з зацверджанай 
праграмай, яго фінансаванне 
пацягнула на 145 мільярдаў 
рублёў.

Гэта адна пятая частка ад 
усіх выдзеленых сродкаў. Па-
водле апісання БелТА, гэта 
будзе «сучасны шматфункцы-
янальны комплекс, дзе можна 
будзе праводзіць не толькі 
спартовыя спаборніцтвы, але 
і масавыя мерапрыемствы, 
канцэрты. У склад комплексу 
ўвойдуць трэнажорныя, спар-
товыя залы, медыка-аднаўлен-
чы цэнтр, а таксама плавальны 

басейн з элементамі аквапар-
ка». Карацей кажучы, Лядовы 
палац на 2800 месцаў як сім-
вал «Дажынак». Падобныя на 
яго збудаванні ўжо з’яўляліся 
ў такіх “хакейных” гарадах, як 
Пружаны, Ліда і Кобрын.

Другі шык — штучнае во-
зера ў цэнтральным парку 
Перамогі. «Рэканструкцыя 
парку культуры і адпачынку» 
каштавала амаль 27 мільярдаў 
рублёў. Тут зрабілі водныя пе-
ракаты, пабудавалі фантаны 
і альтанкі, а таксама заклалі 
Востраў закаханых.

Будаўніцтва амфітэатра 
каштуе танней — усяго 21 мі-

льярд рублёў. Ён ужо паспеў 
запрацаваць. У канцы жніўня 
ў ім тры дні праводзіўся Нацы-
янальны фестываль беларус-
кай песні і паэзіі.

На рамонт збудаванняў 
сацыяльнай сферы — школ, 
паліклінік, цэнтраў занятас-
ці — выдзелена 65 мільярдаў 
рублёў. Гандлёвыя аб’екты і 
аб’екты грамадскага харча-
вання ацэнены ў 7 мільярдаў.

Нарэшце, капрамонт 98 жы-
лых дамоў у самім Маладзеч-
не каштаваў бюджэту амаль 
32 мільярды рублёў, рамонт і 
афарбоўка — 7 мільярдаў.

ЯГоР МаРціНовіч

і  140  мільЯрдаЎ  на  лЯдовы  Палац

Фермер Як госць  
на чужым свЯце

Для айчыннага фермера “салодкіх” 
раслін, на якіх можна рабіць нармальны 
прыбытак,  не  засталося

Беларусам увялі абмежаванне — 
140 літраў вады ў суткі. аб’ём адной 
ванны — 200 літраў, а пральная 
машына скарыстоўвае да 150 літраў 
вады…

Цяпер, калі вы скарыстоўваеце больш 
за 140 літраў у суткі, за кожны дадатковы 
літр будзеце плаціць па сабекошце.

«Я шмат карыстаюся вадой — два 
разы на дзень прымаю душ, пару разоў 
на тыдзень магу прыняць ванну… Будзе 
непрыемна атрымліваць вялікія рахункі 
за ваду”, — скардзіцца “Еўрарадыё” Тац-
цяна. Дзяўчына жыве ў аднапакаёвай ква-
тэры адна, а працуе дома.

Раней яна не задумвалася пра тое, ці 
шмат вады скарыстоўвае. Магчыма цяпер 
мусіць пачаць…

Цікава, што аб’ём адной ванны — 200 
літраў. Пральная машына за адно мыццё 
бялізны скарыстоўвае ад 80 да 150 літраў. 
Аб’ём бачка ў прыбіральні — 9 літраў. 

Калі пералічыць усё ў звыклыя куба-
метры, што прапісваюць у жыроўцы, то 
атрымаецца, што пад танныя тарыфы пад-
падае толькі 4,2 кубаметры вады ў месяц 
на чалавека. Цяпер за адзін кубаметр мы 
плацім 890 рублёў, а калі лічыць па сабе-

кошце, то атрымліваецца 2546 рублёў.
“Гэта даволі непрыемнае новаўвядзен-

не, асабліва цяпер, калі ў краіне крызіс і 
людзі і так знаходзяцца ў цяжкім стане. 
Для іх гэта будзе досыць цяжка”, — пра-
цягвае Таццяна.

Чыноўнікі ж сцвярджаюць, што 140 
літраў вады на чалавека ў суткі — гэта 
еўрапейскі нарматыў. Дзіўна, але чамусь-
ці ён меншы за сярэдні аб’ём спажывання 
вады ў месяц. Пра гэта распавялі “Еўра-
радыё” ў “Мінскай гарадской жыллёвай 
гаспадарцы”: у сярэднім за суткі ў Мінску 
чалавек спажывае 150 літраў вады.

“Каля 150 літраў у суткі на аднаго чала-
века — гэта тыя, у каго ёсць лічыльнікі. Гэта 
вельмі цяжкае пытанне. Калі чалавек, на-
прыклад, будзе спажываць 140 літраў вады 
ў дзень, а за тое, што звыш, будзе плаціць 
па сабекошце (па 2548), то можаце сабе 
ўявіць, што гэта будзе. Гэта вельмі вострае 
пытанне для нашага насельніцтва”.

А вось тых людзей, якія лічыльнікі так і не 
паставілі, новаўвядзенне ніяк не закране.

«Панікаваць не трэба, — кажуць у “Мін-
скай гарадской жыллёвай гаспадарцы”. 
— Вада — гэта дробязь. Вада ў нас каш-
туе капейкі. Вось электраэнергія і газ — 
гэта так! А вада — капейкі. Нават па тым 

сабекошце, што плануецца (2548), — гэта 
драбяза. Узялі вы на куб болей, 2 тысячы 
заплацілі — гэта тры разы ў транспарце 
праехалі…”.

Але, як даведалася “Еўрарадыё”, нар-
матывы могуць увесці не толькі на ваду, а 
і на электраэнергію, і на газ.

“Мінгаржылгас”: “Гэта ж не толькі па 
вадзе — па газе будзе, па электраэнергіі 
таксама…”.

Нагадаем, што ўрад павялічыў тарыфы 
і на некаторыя паслугі ЖКГ — тэхабслу-
гоўванне, ацяпленне, электрычнасць.

НаСТа МаНцЭвіч 

140  у  суТкі,  і  не  ліТрам  больш!

У гродзенскай школе, разлічанай на 
930 чалавек, вучыцца на 660 дзяцей 
больш.

Навучальны год пачаўся месяц назад, 
а ў навюткай гродзенскай школе № 38 
вучні вымушаны дзяліць адзін камплект 
падручнікаў на некалькі чалавек. Гэта 
пры тым, што бацькі ўсе аднолькава за-
плацілі за кнігі. Праблемы жыхароў грод-
зенскага мікрараёна Вішнявец дайшлі да 
Еўрарадыё.

“Хапае там падручнікаў. Хай 
яны мне тэлефануюць у ад-
дзел адукацыі. Чаму яны 
вам тэлефануюць? Вы 
што, будзеце падручнікі 
ім пастаўляць? Я думаю, 
што наўрад ці радыёстанцыя 

будзе, — здзіўляецца чыноўніца аддзела 
адукацыі Кастрычніцкага раёна Гродна 
Святлана Арлова і абяцае, што пытанне 
будзе вырашана. — Пытанне вырашаец-
ца. За сёння, за заўтра пасля абеду пы-
танне будзе цалкам закрыта. Падручнікаў 
там не хапае таму, што кантынгент павялі-
чаны. Столькі класаў мы не прадбачылі”.

Радыёстанцыя, насамрэч, не можа за-
бяспечыць школу ўсім неабходным. Жур-
налісты толькі спрабуюць разабрацца, 

чаму дзеці не атрымалі 
падручнікі, за якія ўжо 
месяц назад заплацілі іх 

бацькі. Грошы невялікія 
— ад 20 да 30 тысяч за кам-

плект, але і яны на дарозе не 
валяюцца. Адказ ведае Сяргей 

Кісялёў, дырэктар той самай школы № 
38. Аказваецца, будаўнікі “памыліліся” з 
разлікамі. Пабудавалі школу для тысячы 
дзяцей, а прыйшло туды паўтары тысячы.

“Таму што вялікая колькасць навучэн-
цаў у школе. Новы мікрараён. На ўліку 
ўсіх дзяцей не было. Планавая напаўняль-
насць школы 930 чалавек, а атрымалася 
1592. Ніхто ж не ведаў, што такая іх коль-
касць будзе”.

Такім чынам, гродзенскія чыноўнікі 
памыліліся ў сваіх разліках на 662 вучні. 
Атрымліваецца, што замест адной новай 
школы трэба было будаваць дзве. Таму 
дзеці пакуль вымушаны вывучаць матэ-
матыку, рускую і беларускую мовы, а так-
сама літаратуру па чарзе.

аЛЕСь піЛЕцКі 

адзін  Падручнік  на  некалькі  вучнЯЎ

Няўжо ў карыстанні вады цяпер дой-
дзем  да кардынальных рашэнняў?


